
Kirish. Tadqiqotning metodologik asoslari, bilim va yondashuvlar ilmiy- pedagogik 

tadqiqotning umummetodologik tamoyillarini (tizimlilik, komplekslilik, obyektivlik, nazariya 

va amaliyotning birligi) hamda juzʼiy-metodologik tamoyillarni (determinizmga oid), faol 

kommunikativ faoliyatni belgilashga yordam beradi [1]. 

Zamonaviy oliy taʼlim talabalarining jismoniy faolligini oshirish va rivojlantirishda — 

pedagogik (muloqot) madaniyatini shakllantirish jarayoni ishlab chiqilgan pedagogik tizim 

doiralarida, tajriba-sinov dasturiga muvofiq ravishda amalga oshiriladi. 

Tajriba-sinov jarayonida quyidagi bosqichlarga eʼtibor qaratiladi: 

1.Dastlabki — motivatsion va tashkiliy-pedagogik. 

2.Asosiy: axborot-anglash, shakllantiruvchi, aks ettiruvchi. 

3.Amaliy – jismoniy harakatchanlik, harakatli faoliyat tajribasini egallash. 

4.Jismoniy faollashtirish va oʻzini-oʻzi takomillashtirish. 

5.Yakuniy bosqich — natijalarni tahlil qilish, xulosalar chiqarish. 

Tajriba-sinovning har bir bosqichida erishilayotgan natijalar jadvallarda aks ettirilgan 

muammoni yechishning ilmiy asoslangan, zamonaviy oliy taʼlimda talabalarning jismoniy 

faolligini oshirish va rivojlantirishning dinamikasini koʻrsatuvchi jarayondir [2]. 

Tajriba-sinov ishining birinchi bosqichida oliy taʼlim talabalarining jismoniy faolligi — 

pedagogik jarayonning muhimligi va zarurligiga oid shaxsiy mohiyati, motivatsiyasi anglash 

lozim. 

Oliy taʼlim talabalari uchun moʻljallangan jismoniy tarbiya darslari uchun dasturda 

ifodalangan — “Sport etikasi va estetikasi”, “Sport va axloq”, “Pedagogik muloqot”, “Pedagogik 

muloqotning psixogigiyenasi (estetika- axloq darajasida)” mavzularini taqdim etamiz. Tajriba-

sinov jarayonida professor-oʻqituvchilarning pedagogik jihatdan mazmundor texnikasi, 

mavzular va mashgʻulotlar tuzilishini ishlab chiqish, kasbiy madaniyat asoslari, pedagogik 

muloqot madaniyatini bilishni talab etadigan turli vaziyatlarga eʼtibor qaratamiz. Jumladan, 

ayrim mashgʻulot mavzulari va uning maqsadini bayon qilishga harakat qilamiz. 

Mavzuning maqsadi: talabalarni sport, uning etikasi va estetikasi toʻgʻrisidagi 

tushunchalari, mulohazalari; sport tarixi, Oʻzbekiston sporti toʻgʻrisidagi mulohazalar bilan 

tanishtirish; talabalarda sport etikasi va estetikasini idrok qilish, tahlil etish qobiliyatni 

shakllantirish; oliy taʼlim talabalarida pedagogik muloqotni shakllantirishdan iborat. 

Mashgʻulot davomida kuzatish, xabar berish, maqsadni belgilash, tushuntirish, 

koʻrsatma berish, tasvirlash, hikoya qilish, suhbat, dialog, muhokama qilish, tizimlashtirish, 

rejalashtirish, taqqoslash, solishtirish, umumlashtirish, takrorlash, mustahkamlash, 

ragʻbatlantirish kabi metodlardan foydalaniladi [3]. 

Mashgʻulotning tuzilishi va mazmundor yoʻnalishi. Bu jarayonda mashgʻulot 

mavzusi talabalarning ongiga quyidagicha yoʻnaltiriladi: 

1) talabalarni ushbu mashgʻulotning maqsad-mazmuni va natijasi bilan tanishtirish; 

2) lugʻat-tushunchaviy zaxirani toʻldirish, ular: “sport”, “etika”, “estetika”, “sport 

estetikasi” kabilar. Mashgʻulot davomida ushbu yangi soʻzlar, atamalar va tushunchalar 

mazmuni ochib beriladi; 

3) ayrim hollarda talabalarga yangi materiallar taqdimotlar, jadvallar tarzida ham 

bayon qilinadi; 

4) talabalarda yangi bilimlarni idrok qilish va anglab olishga nisbatan hissiy-ijobiy 

kayfiyatni hosil qilish; 

5) mavzuning reja boʻyicha bayon etilishiga erishish. 

Mavzuga oid yangi maʼlumotlar quyidagi tartibda berib borilishi mumkin: 

I. Sport, uning estetikasi tarixi: 1) talabalarda sportdagi etika,estetika toʻgʻrisida 

umumiy tasavvur hosil qilish; 2) ibtidoiy jamiyat, 

 Qadimgi Yunoniston, Qadimgi Rim, Oʻrta asrlar hamda Uygʻonish davrida sport etikasi 

va estetikasining shakllanishi va rivojlanishi haqida maʼlumot berib borish; 3) zamonaviy sport, 

jumladan, Oʻzbekiston sporti toʻgʻrisida tushuncha berish; 4) sportning birinchi darajali 

ahamiyatga ega boʻlgan turlari, ularning etikasi va estetikasi haqida maʼlumot berish; 5) 

sportning milliy-anʼanaviy turlari, ularning estetik xususiyatlarini ochib berish; 6) sport, uning 

etikasi va estetikasining real hayotga taʼsiri haqida bayon qilish; 7) zamonaviy sportdagi yuksak 

estetikaga oid misollar keltirish, jahon chempionatlarida sportdagi goʻzallik lahzalarining 

mohiyatini ochib berish [4]. 

II. Sport estetikasini idrok qilish-tahlil etish asoslari: 

1) sport estetikasi sohasidagi lugʻat-tushunchaviy asoslar: estetika, goʻzallik, nafosat, 

uygʻunlik; shakl, ritm, dinamika, nafislik, nozik harakat, nazokat, bejirimlik; harakat taassuroti; 

tezlik, kuch, qudrat; muvozanat; oʻzini tuta bilish; strategiya, taktika; musobaqalashuvchanlik; 

sportdagi yuksak estetikani misollar asosida bayon qilish; 2) sportda goʻzallik belgilari, sport 

chiqishlaridagi estetik mukammallikni takrorlash, jumladan, sport va badiiy gimnastikada; muz 

ustidagi raqslarda — yakka va juft; 3) sport etikasi va estetikasini idrok etish- tahlil qilishga oid 

taqdimotlar va jadvallar bilan tanishtirish, ulardagi matnlarni hissiy, mantiqiy analitik idrok 

etish, oʻrganish, umumlashtirish, oʻz taassuroti, fikrini boshqalarga yetkazish; 4) sport etikasi 

va estetikasini idrok qilish texnologiyasini tasavvur qilish, jumladan, hissiy-ijobiy kayfiyatning 

vujudga kelishi, ijodiy-ilhomlangan, motivatsion muhitning yaratilishiga eʼtibor qaratish lozim. 

Oliy taʼlim talabalarida tashqi qiyofa; hissiy holat; intellekt, ijodkorlik, individuallik, 

ijobiy xulq-atvor; fikr- mulohaza kabi muhim insoniy fazilatlar namoyon boʻlishi kerak [5]. 

Jismoniy faollikdagi bosh estetik komponent — harakatni koʻrib chiqish, muhokama 

etish va yodda saqlash hisoblanadi. Sportdagi harakatlarni idrok qilish quyidagi tizimli-

mantiqiy asoslarga tayanilgan holda amalga oshiriladi [6]. Jumladan, badiiy gimnastikada 1) 

badiiy gimnastikadagi harakatlar estetikasi — ushbu sport ijrochiligining muhim omili ekanligi; 

2) talabalarning tashqi jismoniy belgilari, uning estetik qiyofasi (yoqimliligi, jozibadorligi); 3) 

talabalarning maydonga (sahnaga) chiqishi, mashqlarni boshlashi, talab darajasida bajarishi 

kabi harakatlariga xos boʻlgan ilk taassurotlar hosil boʻladi. Shuningdek, badiiy gimnastikadagi 

ayrim harakatlar, kompozitsiya, rasm, chiziq, shakl; tasviriylik, obrazlilik, badiiylik (sanʼat bilan 

yaqinlik); tabiiylik, erkinlik; texnologiklik; murakkablik, xatarlilik, jasurlik, dovyuraklik, tezlik, 

dinamika kabilar shakllantiriladi. Badiiy gimnastikada sakrashlar, ularning amplitudasi, parvoz 

balandligi, elementar kombinatsiyalarning koʻpligi, xilma-xilligi, yangiligi, oʻzini-oʻzi nazorat 

qilishi, oʻzini tuta bilishi muhim ahamiyatga ega. 

III. Harakatlar va ularning estetikasi: 1. Harakatlar texnikasi va badiiy-estetik 

tavsifiga: a) usuli, bajarish metodikasi; b) benuqsonligi, yuksak mahorati, oʻziga xosligi, 

individualligi; v) oʻzini erkin tutishi, ravonligi, erkinligi, nafisligi, xushbichimligi; g) harakatlar, 

ularning kombinatsiyalari: rang-barangligi, oʻziga xosligi, yangiligi, dekorativ taʼsiri; 

kombinatsiyalar goʻzalligi; ularning ifodaliligi; qiyinligi, ortiqcha harakatsiz va mulohazasiz 

oʻzaro muvofiqlashtirilishi; musiqaviy joʻrlikka mosligi, ularning musiqa bilan bogʻliqligi kabilar 

kiradi. 

IV. Harakatlar, ularning badiiyligi, badiiy-estetik qadr-qimmati va estetikasiga: 

1) badiiy shakli; 2) badiiy harakatlari; 3) tasviriyligi, maftunkorligi, mukammalligi; 4) ritmi, 

surʼati, egiluvchanligi, hajmi; individual ijrodagi shaklning sifat jihatdan oʻziga xosligi va estetik 

xususiyatini kiritish mumkin. 

V. Talabaning oʻzini-oʻzi ifodalashi kuzatilayotgan harakatida (masalan, badiiy 

gimnastika ijrochisi) uning muhim shaxsiy sifatlari namoyon boʻladi. Boʻlajak jismoniy 

madaniyat oʻqituvchilarida ushbu sportchi harakatining estetikasi va badiiyligi toʻgʻrisida 

umumiy tasavvur hosil qilinadi. 

VI. Sport estetikasini idrok etish — tahlil qilish. Bu jarayonda oliy taʼlim 

talabalariga jahon miqyosida eʼtirof etilgan gimnastikachilardan birining chiqishidan olingan 

videotasma namoyon etiladi. Ular videotasmani idrok qilishlari kerak. Buning uchun ular uni 

idrok etishning texnologiyasini bilishlari talab etiladi. Videotasmani idrok etish texnologiyasi 

quyidagicha boʻlishi mumkin: 1) videotasmada namoyish etilgan badiiy gimnastikachi 

toʻgʻrisida qisqacha maʼlumot; 2) gimnastikachi qayerda, qachon chiqish qilgan; 3) 

gimnastikachining sahnada oʻzini erkin tutishini his etish; gimnastika elementlarini estetik 

anglash va unga nisbatan mantiqiy-analitik munosabat; badiiy gimnastikachining sahnadagi 

sport estetikasi boʻyicha suhbat uyushtirish. 

VII. “Sport etikasi va estetikasi” mavzusini umumlashtirish. Ushbu mavzuni 

umumlashtirish quyidagicha: boʻlajak jismoniy madaniyat oʻqituvchisining sport etikasi va 

estetikasi boʻyicha nafaqat nazariy va amaliy bilimlari, balki kasbiy muloqot faoliyatida ularni 

amalga oshirish qobiliyatiga boʻlgan kasbiy zaruriyati kabi jarayonlar amalga oshiriladi. 

Boʻlajak jismoniy madaniyat oʻqituvchisi sport etikasi va estetikasining barcha jihatlarini idrok 

etish, uni esda saqlash; sportni etik-estetik baholash jarayonida oʻzini oʻzi takomillashtirib 

borish; sport etikasi va estetikasi mavzusi boʻyicha pedagogik muloqotga mustaqil tayyorgarlik 

koʻrish kabilarni bilishi zarur. 

VIII. Mavzuni takrorlash — mustahkamlash. Ushbu jarayon quyidagicha amalga 

oshiriladi: a) sport tarixi, uning estetikasi boʻyicha nimalarni oʻrgandingiz, qaysi jihatlar 

qiziqtirib qoldi? Nima uchun?; 

b) sport etikasi va estetikasini idrok qilish texnologiyasi, asoslari, sport estetikasini tahlil 

qilish, baholash, sportdagi ayrim komponentlarni estetik idrok qilish boʻyicha bilimlar 

zarurmi?; v) ushbu mashgʻulotlar sizga nima berdi, sanab oʻting?; g) mashgʻulotlar sportdagi 

estetik-tahliliy bilimlar oʻzini oʻzi takomillashtirishga undadimi?, kabi savollar bilan murojaat 

qilinadi. 

IX. “Sport etikasi va estetikasi” mavzusi boʻyicha topshiriqlar beriladi. Jumladan, 

oliy taʼlim talabalarining qiziqishlari va qobiliyatidan kelib chiqqan holda erkin mavzuda insho 

yozish topshiriladi. Ular insholarda jismoniy tarbiyadagi goʻzallik toʻgʻrisidagi yorqin va hajmli 

mulohazalar va iboralarni yozadilar. Shuningdek, sport, uning estetikasi toʻgʻrisidagi “tarixiy 

risolalar” (Qadimgi Yunoniston, Qadimgi Rim va hokazolarda sport mavzusida) yozadilar. 

“Sport estetikasi” mavzusi boʻyicha hikoya va aytishuvlar uyushtiriladi. Boʻlajak 

jismoniy madaniyat oʻqituvchilarining fikr- mulohazalari, ularning fantaziyalari 

aniqlashtiriladi. Ularga jahon musobaqalarida respublikamiz sportchilarining yutuqlari 

toʻgʻrisidagi axborotlar beriladi. Sportning barcha turlari boʻyicha jahon chempionatidan 

olingan reportajlar asosida telekoʻrsatuv tayyorlanadi, sportchilar hayoti va faoliyati haqidagi 

hissiy-estetik va tahliliy hikoyalar qilinadi. 

Adabiyotlar tahlili va metodlar. Oliy taʼlim talabalarining jismoniy pedagogik 

madaniyatini shakllantirishga qaratilgan referatlar mavzulari taqdim etiladi. Jumladan, 

“Oʻzbekistonda sportning ustuvor yoʻnalishlari”, “Oʻzbekistonda sportning milliy anʼanaviy 

turlari”, “Sport estetikasini idrok qilish asoslari”, “Sanʼat chegarasidagi sport” kabilar. 

Talabalarning jismoniy faolligini oshirish maqsadida ular bilan turli mavzularda 

maʼruzalar uyushtiriladi. Masalan, “Olimpiada oʻyinlari va anʼanalari”, “Sport va bugungi kun”, 

“Sanʼatni eslatuvchi sport turlari”, “Sportdagi yuksak estetika”, “Sportdagi goʻzallikni qanday 

qilib koʻrish — idrok qilish — tushunish mumkin”, “Sportdagi harakat goʻzalligi nima?”, “Oʻzbek 

sportchilari mamlakatimiz faxri (Olimpiada, jahon va Osiyo chempionlari misolida)” va b. 

Talabalarning jismoniy faolligini rivojlantirish maqsadida ularga mashhur sportchilar 

toʻgʻrisida hikoya qilib berish usulidan ham foydalanish mumkin. Shuningdek, “Sport etikasi va 

estetikasi” mavzusi boʻyicha ularga adabiyotlarni tanlash, toʻplash va bibliografik 

rasmiylashtirish vazifasi beriladi. 

Shu bilan bir qatorda, talabalarning jismoniy pedagogik madaniyatini rivojlantirish 

uchun ular bilan metodik ishlar amalga oshiriladi. Ularga turli metodik ishlanmalar tayyorlab 

kelish vazifasi topshiriladi. Talabalar oʻzlarining qiziqishlari doirasida turli ishlanmalar, 

taqdimotlar, koʻrgazmali qurollar yaratadilar. Haftada ikki kun umumiy oʻrta taʼlim 

maktablarida 4+2 dasturi davomida oʻquvchilarni sport estetikasi bilan tanishtirish maqsadida 

ushbu vositalardan foydalanadilar. Turli tadbirlar tashkil qilib, oʻquvchilarga sportdagi 

goʻzallik boʻyicha tavsiyalar; sportchilarning muomala madaniyati yuzasidan maslahatlar 

beradilar hamda oʻquvchilar bilan hamkorlikda sport oʻyinlari tashkil etadilar. 

Natijalar va muhokama. Tajriba-sinov jarayonida talabalarning amaliy-tajribaviy 

ҳarakatlari, oʻzini oʻzi faollashtirishi va ijtimoiy-kommunikativ faoliyati, oʻzini oʻzi 

takomillashtirishi ҳamda oʻzini oʻzi baҳolashiga eʼtibor berish zarur. Oliy taʼlim talabalari 

kommunikativ-pedagogik tajribalarni nazariy va amaliy mashgʻulotlarda ҳamda pedagogik 

amaliyot vaqtida egallaydilar, bu esa ularning turli ijtimoiy-kommunikativ chiqishlarida 

takomillashadi. Bunday dars mashgʻulotlari, tadbirlar, birinchi navbatda, talabalarning oʻz 

kasbiy madaniyati ustida mustaqil ishlashi, pedagogik va jamoatchilik bilan estetik-axloqiy 

darajadagi muloqotini takomillashtirishi, oʻz chiqishlarini sifatli tayyorlashlari (texnologiyasi, 

mazmuni, texnikasi)ni taqozo qiladi. 

Tajriba-sinov ishlarining yakunlovchi (amaliy-faoliyatli) bosqichida quyidagi 

metodlardan foydalanish zarur, yaʼni: muammoli bayon etish, kichik- tadqiqotchilik, baҳs-

munozaralar, kommunikativ-pedagogik vaziyatlarning taҳlili, sport-oʻyinli metodlari va b. 

Bunday metodlar bilimlarni faol egallash, mustaqil tafakkur, ijodiy qobiliyatlar va sport 

ҳayotiga maksimal yaqinlashgan amaliy faoliyatni talab qiladi. Shuningdek, talabalarning 

yuksak jismoniy madaniy-pedagogik fazilatlarini faollashtiradi. Bunda asosiysi — talabalarning 

qiziqishi, oʻzaro ҳamda oʻqituvchi bilan ҳamkorligi, “muammoli jarayonga” ijodiy-oʻyin faoliyati 

elementlarining kiritilishidir. Bunday faol metodlar talaba shaxsining kreativligi, uning kasbiy 

rivojlanishi va takomillashishiga yordam beradi. 

Tajriba-sinov ishlari jarayonida oliy taʼlim talabalarining ishtirokini nazariy-pedagogik 

va amaliy mashgʻulotlarda; maxsus amaliyotlarda; ijtimoiy-kommunikativ tadbirlarda koʻrib 

chiqdik. 

Xulosa. Pedagogik amaliyot davrida amaliy mashgʻulotlar davomida talabalar umumiy 

oʻrta taʼlim maktab oʻqituvchilari va oʻquvchilari bilan verbal muloqot; noverbal muloqot (til 

vositalaridan — nutq va tana ҳarakatlari — imo-ishoralar, xatti- ҳarakatlar va boshqalardan 

foydalangan ҳolda) olib boriladigan kasbiy- pedagogik muloqot va kommunikativ faoliyat 

kabilar koʻrib chiqildi. Pedagogik amaliyot davomida oliy taʼlim talabalari bilan tashkil etilgan 

turli tadbirlar, seminarlar, amaliy mashgʻulotlarda turli pedagogik vaziyatlarning yechimi 

topiladi. Bunga talabalarning jismoniy ҳarakatlarini ifodalovchi: nizoli, munozaraviy-asosli, 

murosaga keltiruvchi, kulgili ҳolatlar kiradi. Bunday tadbirlar, seminarlar, amaliy 

mashgʻulotlarda turli yoshda barcha talabalar katta qiziqish, ishtiyoq, ijodiy koʻtarinkilik bilan 

ishtirok etdilar. 

